
sþ. 644. Tillaga til þingsályktunar [353. mál]
um könnun á því hvernig unnt sé að meta heimilisstörf til starfsreynslu.

Flm.: Guðmundur H. Garðarsson, Salome Þorkelsdóttir.

Alþingi ályktar að fela fjármálaráðherra að láta kanna með hvaða hætti unnt væri að
meta starfsreynslu við ólaunuð heimilisstörf í kjarasamningum þannig að þau störf veittu
sambærileg kjör og aðrir hafa á almennum vinnumarkaði.

Greinargerð.
Þingsályktunartillaga þessi er flutt í beinu framhaldi af breytingartillögu flutningsmanna

við tillögu til þingsályktunar um að meta heimilisstörf til starfsreynslu, ll. mál Sþ., á þskj.
11, flutningsmenn Sigríður Dúna Kristmundsdóttir , Guðrún Agnarsdóttir og Kristín
Halldórsdóttir. Breytingartillagan er dregin til baka en þess í stað er þessi tillaga lögð fram.

Að athuguðu máli telja flutningsmenn vænlegra þessu máli til framdráttar að fram fari
könnun á því hvernig unnt sé að meta heimilisstörf til starfsreynslu. Hér er um að ræða
viðamikið og flókið mál sem þarfnast ítarlegrar athugunar og umfjöllunar áður en því verður
hrint í framkvæmd. Flutningsmenn telja eðlilegt að í sambandi við þá könnun, sem þessi
þingsályktunartillaga gerir ráð fyrir að fjármálaráðherra láti gera, fari fram viðræður milli
helstu samningsaðila vinnumarkaðarins sem og hins opinbera um tilhögun þessara mála.
Mikilvægt er að reynsla og þekking aðila á þessu sviði nýtist sem best við stefnumótun og
væntanlega framkvæmd þessara mála.

Að meta starfsreynslu vegna ólaunaðra heimilisstarfa í kjarasamningum varðar alla
landsmenn. Er því þýðingarmikið að vel verði vandað til þessa verks.


